
Ein god sommar og haust så langt for dei fleste 

Jordbruksavtala og pris på mineralgjødsla betyr at god engkultur, næringsrikt fôr og full utnytting av husdyrgjødsla aldri har vore meir lønsamt! Dei som ikkje var svært tidleg ute fikk noko regn under siloslåttane, men dei fleste har løyvd finvér slik at det har vore muleg å få godt fõr. Blir hausten like fin som sommaren har vore, har vi snart gløymt hausten i fjor. No har vi von om at mange lukkast med å  hauste inn hjortedyra dei har fôra fram på innmark det siste året slik at bestanden kan bli redusert. 

     Vi har opplevd og lest i avisa i august om fantastisk flotte Opne Gardar i Todalen, Molde, Sykkylven, Stranda, Ørsta  og Rovde! Tusen takk til vertskap og arrangørlag! Dette er Bondelaget sitt viktigaste fagleg-politisk informasjonstiltak ! Det er ikkje så mange bedrifter som har slike opne dagar, men heller ikkje så mange som produserar ein så viktig vare. 

     Heile 450 medlemer frå heile landet deltok i Norges Bondelag sin demonstrasjon mot framlegget til WTO-avtale den 24. juli. Sjølv om vi var få frå fylket vart det eit imponerande langt tog som mottok gode tilrop og applaus gjennom byen. Det vart ein sterk markering mellom  regjeringsbygga denne flotte sommardagen ! – Vårt syn vann fram – betre med ingen enn ein dårleg WTO-avtale. Men demonstrasjonen er naturlegvis også ei markering av Bondelaget og næringa sin nasjonale verdi. 

     Framover vil fylkeslaget leggje vekt på utadretta informasjon og politiske kontaktar. I samband med fylkesårsmøtet i mars vil vi halde ein større politisk konferanse framfor Stortingsvalet. Leiarmøtet i november blir i Oslo. Norges Bondelag legg opp til ein informasjonsaktivitet for alle lag også til komande vår. Heftet framfor jordbruksforhandlingane skal kome tidleg i november og vere som eit kurs i landbrukspolitikk og supplert med stoff om ulike produksjonar etter kvart. 

     Averøy-aksjonen har avslutta sin verksemd. På Averøy tek dei no ned plakatane som i stor grad har stått over sommaren. Dette melder leiaren i Indre Averøy Bondelag, Ivar Aae etter styremøte nyleg. 

     Fylket og Norges Bondelag får også betre heimesider på internett. Lokallaga kan etter kvart  be om å få oppdatert heimeside t.d. med oversyn over styret og møteplan!
Lokallagsårsmøte – så tidleg som muleg og før 1. november – 

Melding om årsmøtedato innan 1. okt
Vi minnar om at fristen for å halde årsmøte i lokallaga er sett til midten av november. Men vår oppmoding er å halde årsmøtet så tidleg som mogleg i haust, gjerne i september og oktober, og i god tid før Leiarmøtet, slik at evt ny leiar får høve til å delta på Leiarmøtet i Oslo 11. – 12. november.

   Fylkeslaget vil difor setje ein frist til 1. oktober for lokallaga til å fastsetje og melde frå til fylkeskontoret om tid og stad for årsmøtet, og om kven ein eventuelt ønskjer besøk av.

   Når lokallag held årsmøte for seint, får det følgjer for andre aktivitetar. Og det kan vere hektisk eller vanskeleg for tillitsvalte å delta på lokale årsmøter når alle skal ha det omtrent i same veke i månadsskiftet oktober/november.

   Fylkeslaget eller Norges Bondelag står til fri rådvelde for å delta på møter og helst når det er spesielle tema ein vil ta opp. Vi vil oppfordre lokallaga til å ha besøk frå fylkeslaget til gjennomgang av aktuelle saker eller med eit deltema på minst eit møte i året.   Liste over idear til tema og innleiarar på årsmøte/temamøte i laga ligg ved.
   Valnemnda i laget bør prøve å få minst ein tredel kvinner. Vidare bør valnemnda ut frå laget sin økonomi drøfte godtgjersle til styret/leiar/sekretær/kasserar, og møtegodtgjersle ved representasjon utanfor kommunen. Mange lag tek utgangspunkt i dagsats for avløysing under sjukdom (maks kr 1.030/dag for 2008 og kr. 1.130/dag for 2009).

   Vedlagt døme på innkalling til årsmøte og meldingsskjema om val i lokallaget 2008. Desse blir også send som e-post og lagd ut på vår heimeside. 
   Ved høve har vi behov for å vere raskt ute med informasjon og då tenkjer vi særleg ved bruk av e-post. Fyll difor ut e-post adresse og mobilnummer til alle i lokallagsstyret. Skifte av e-post adresse må også varslast, da vi frå tid til annan får feilmelding. Send adressemelding til arild.erlien@bondelaget.no
    Vedlagt også adresseetikettar og medlemsliste over alle medlemmene i lokallaget pr. 11. sept. 2008 (ligg ved til leiar). Etikettane kan brukast til innkalling til årsmøtet. Ta kontakt med fylkeskontoret når laget ønskjer fleire etikettar utover vinteren for andre skriv til medlemmene. 

Innkalling Leiarmøtet 11. og 12. november 2008 – Oslo – påmelding innan 1. okt

Vedlagt til lokallagsleiane innkalling og påmeldingsskjema til leiarmøtet i Oslo 11. og 12. november. 

Merk at av omsyn til flybillettar må vi ha bindande påmelding frå lokallaget innan 1. oktober.
Fylkesårsmøtet 2009 – fredag 13. og laurdag 14. mars – Hotell Alexandra, Molde MERK av datoen. Informasjon og program vert sendt ut seinare. Fredag 13. mars blir det ein større open konferanse.

Arbeidsplan for lokallaga 2008-2009

Forutan arbeidsplan for Norges Bondelag (Info om dette har gått ut i NB-informasjon og lokalsending frå Norges Bondelag), har vi også fylkeslaget si arbeidsplan vedteke av fylkesårsmøtet i mars 2008 å  halde oss til. Vi oppmodar lokallaga om å ha ein arbeidsplan, helst vedteke av årsmøtet. I desember 2007 fekk alle lokallag tilsendt oversikt over aktivitetane i laga i samband med fordeling av Aktivt Lokallagsmidlar 2007. Her var mange ulike tiltak gjennomført, bruk dette som tips – det skader ikkje å ”stele” andre sine gode tiltak. Vi vil likevel peike på nokre saker alle lag bør gjennomføre kvart år :

1. Årsmøte, gjerne som eit hyggjeleg samvær med god servering eller med eit tema.

2. Eitt fagleg eller sosialt tilbod til medlemene som fagmøte, bondekafé eller utferd.

3. Studieringar. Medlemsmøte kan vere eit av møta i studieringen. 

4. Utadretta informasjon: T.d. Open Gard i august, skoleopplegg, matpakkedag rundt 6. februar, politikarkontakt t.d. med ordførar og kommunestyre.

5. Lokale saker i kommunen.

6. Medlemsverving – Sjå til at unge nye bønder blir spurt om medlemsskap 
Medlemsverving og uhøgtideleg konkurranse 

Vedlagt medlemsoversikt pr. 11. september 2008. Norges Bondelag prioriterer arbeidet med verving og medlemskontakt. Vi har stort medlemspotensiale - berre 50 prosent av alle bønder i M&R er medlemmer i Bondelaget. Lokallag og einskildpersonar som har gått inn for oppgåva, har vist at det er lett å verve nye medlemmer. Noko av det viktigaste er å spørje folk om dei vil bli med i Bondelaget.
   Den uhøgtidelege vervekonkurransen går fram til fylkesårsmøtet på Hotell Alexandra i Molde i mars 2009. Der blir det premiering til alle lokallag som har fått minst 5 nye medlemer. Send kvart innmeldingskort straks til fylkeskontoret.
   I lokallagsstyret er det kasserar som har ansvaret for medlemslister om ikkje anna er bestemt. Vi ber heile styret gå gjennom medlemslistene.

Telefonverving

Norges Bondelag vil i løpet av hausten/vinteren gå i gang med verving av medlemar pr telefon. Alle vil i forkant bli kontakta pr brev. I løpet av hausten vil alle lokallag få tilsend ei liste med navn på personar som kan vera potensielle medlemar. Vi vil be om at lokallaga går gjennom lista og vurderer kven som skal kontaktast pr tlf/brev av Norges Bondelag. Dette vil vi koma tilbake til i haust.
«Aktivt Lokallagsmidlar 2008» - alt er disponert

Styret har ønska å støtte konkrete aktivitetar i lokallaga i 2008. Av den årlege potten Aktivt Lokallagsmidlar har vi så langt i år brukt midlar til plakatar til Averøy-aksjonen og støtte til 6 Open Gard-arrangement (kr. 4.000 pr. arr.). 

Vidare har styret vedteke å dekke kr. 1.000 frå denne potten for kvart lokallag som er med på leiarmøtet i Oslo i november, i staden for å krevje inn eigendel og at lokallaga skal betale reiseutgifter på leiarmøtet. Dette betyr at det ikkje er midlar att til den tradisjonelle tildelinga av Aktivt Lokallagsmidlar, og det blir difor ikkje sendt ut søknadsskjema for slike midlar i år.

Temadag Eigarskifte - Laurdag 18. oktober kl 10.00 – 17.00

Møre og Romsdal Bondelag gjentek suksessen frå i fjor då vi måtte sette strek ved 40 deltakarar, og arrangerer på nytt temadag som blir gjennomført i møterom i 3.etg. hos Nordmøre og Romsdal Felleskjøp, Fannestrandsv. 63, Molde.

Advokat Ole Houlder Rødstøl står for det faglege innhaldet. I det daglege er han partnar i advokatfirmaet Øverbø Standal & CO og samarbeidsadvokat for Norges Bondelag. Han har særlege arbeidsområder knytt til generasjonsskifte, generell forretningsjuss, odelsrett og skatt/arveavgift. Temadagen har ikkje som formål å setja deltakarane i stand til å gjennomføra eit eigarskifte på eiga hand. Derimot blir det fokus på:

· Planlegging av eigarskifte – regelverk.

· Gjennomføring av eigarskifte – regelverk.

· Kva partane kan gjera på eiga hand og kva det bør søkjast hjelp til for å unngå gjera feil, m.v.

Målgruppe er i utgangspunktet alle som har tilknytning til garden, både ny og gammal generasjon, som skal inn i eller er inne i ein eigarskifteprosess.  Temadagen blir halde på FK-bygget/Felleskjøpet Nordmøre og Romsdal, Molde. Kurset er gratis for medlemar i Norges Bondelag. Deltakaravgift kr 400,- for andre. Påmelding innan mandag 6.oktober til Møre og Romsdal Bondelag, tlf 71 20 28 90 eller more.romsdal@bondelaget.no .

   Vi ber lokale Bondelag marknadsføre og gjere temadagen kjent overfor aktuelle deltakarar.

Kurs for unge/nye bønder i Molde 7.- 8. februar 2009

Kurset har som målsetjing å gje nye/unge bønder og som er medlemar i Norges Bondelag ein god start i yrket, å bidra til å bli kjent med bondelaget og fokusera på saker og oppgåver som er særleg aktuelle for nye/unge bønder. Programmet er ikkje endeleg klart, men det blir fokus på ulike juridiske sider ved det å vera ung/ny bonde, vidare blir det m.a. tema knytt til aktuell landbruks- og næringspolitikk og orientering om kva Norges Bondelag kan bidra med for den enkelte.

Medlemar under 35 år har gratis kurs og opphald. Kursavgift for andre deltakarar. Kursstad er ikkje endeleg avklart. Påmelding innan ca 15.januar 2009 til Møre og Romsdal Bondelag, tlf 71 20 28 90 eller more.romsdal@bondelaget.no .

Studiearbeid foran jordbruksforhandlingane 2009

Også til hausten vil det bli tilbud om gjennomføring av studieringar og møter på tema knytt til Foran jordbruksforhandlingane. Det blir utarbeida eit eige kurshefte og tilleggsinformasjon. Etter planen vil materiellet vera tilgjengeleg for lokallaga frå ca 1.november.

Praktisk HMS-arbeid 

For å markera 50-års samarbeid har Gjensidige gitt Norges Bondelag ei gåve på kr 500.000,- som skal brukast til planlegging, marknadsføring og gjennomføring av kurs i Praktisk HMS-arbeid i 2008 (-2009). Kr 25.000,- av gåva skal brukast/disponerast av Møre og Romsdal Bondelag til å bidra til deltaking på planlagte kurs i fylket. Endeleg disponering er ikkje bestemt, men foreløpig er det tenkt at midlane kan brukast til:

- Reduksjon av kursavgift, t.d. for medlemar i bondelaget. 

- Godtgjerdsle til lokale bondelag som gjer ein aktiv innsats for å rekruttera deltakarar.

Foreløpig er det planlagt kurs i Aure, Rindal og Surnadal i haust, og kanskje det blir fleire kurs utover vinteren. I Romsdal er det uavklart. Det same gjeld på Sunnmøre pga at det må tilsetjast ny HMS-rådgjevar. Vi tek gjerne imot innspel på bruk av midlane. Interesse for kurs kan rettast til:

Nordmøre: sigmund.moen.troensdal@lhms.no , tlf 900 46 093

Romsdal: gunn.hofset.innerdal@lhms.no , tlf 913 72 385

Sunnmøre: gunhild.oeksne@lhms.no , tlf 951 09 254 eller kolbjoern.taklo@lhms.no, tlf 913 96 560.

Omorganisering av Bygdefolkets Studieforbund

Frå 1.juli 2008 er BSF omorganisert til ein einledda organisasjon, i hovedsak kun med eit sentralt sekretariat i Oslo. Fylkeslaget er avvikla. Studie- og kursaktiviteten held fram som før gjennom den enkelte medlemsorganisasjon, m.a. Norges Bondelag. Møre og Romsdal Bondelag er regionkontakt for BSF i fylket.

Studiekatalogar og veiledningshefte frå Bygdefolkets Studieforbund

Lokallaga må no i vesentleg grad ta hand om planlegging og gjennomføring av eigne kurs/studieringar. Heftet heiter "BSF's veiledning - studiearbeid fra A til Å" og er å finna på www.bsfstudie.no saman med aktuelle skjema, m.v. "Kurskatalog frå BSF" og "Kurskatalog frå Natur og Næring Fjernundervisning/BSF" er å finna på same heimesida.

Ekstra vaksenopplæringstilskot til kurs/studieringar

I ein periode vil det no vera tilgang til ekstra vaksenopplæringstilskot til kurs/studieringar gjennom Bygdefolkets Studieforbund i Møre og Romsdal. Ekstra tilskot utgjer kr100,- for tiltak med lærar og kr 75,- for tiltak utan lærar. Samla tilskot, inkludert ordinært vo-tilskot, blir dermed kr 165,- pr time for tiltak med lærar og kr 105,- pr time for tiltak utan lærar. Det er ikkje behov for eigen søknad/ekstra dokumentasjon for å få utbetalt ekstra tilskot.

Prosjekt Matmangfold i Møre og Romsdal Bondelag

Vedlagt til leiar rapport 2005-2008. Prosjektet blir no vidareført av Landbruksrådgiving Nordvest. 

Prosjektleiar Solveig Brøste Sletta held fram i 40 prosent stilling der ut 2008.

Andre vedlegg: 

Protokoll frå styremøte 27. og 28. august 2008

Div. presseklipp/pressemeldingar

Med vennleg helsing

Arne Magnus Aasen (leiar)  Inge Martin Karlsvik (nestleiar)

Birgit Oline Kjerstad    Per Kristian Gjerde    Anne Katrine Jensen    Hans Frafjord (1. vara)

Anne Turid Myrbostad (sekr)    Atle Frantzen (org kons/studieinstr)

Arild Erlien (org kons)     Gunnar K. Wentzel (org sjef)
Bondelagets Servicekontor AS

